
2019-06-14            					          	                             Сайншанд сум
НЭГ: ЗОРИЛГО
Аймгийн Орон нутгийн хөгжлийн сангийн 2018 оны үйл ажиллагаанд үнэлэлт дүгнэлт өгөх, цаашид аймгийн Орон нутгийн хөгжлийн сангийн хөрөнгөөр санхүүжүүлэх хөрөнгө оруулалт, төсөл арга хэмжээний үр өгөөжийг нэмэгдүүлэх, холбогдох хууль, дүрэм, журам, зааврын хэрэгжилтийг сайжруулахад хяналт-шинжилгээ, үнэлгээний зорилго оршино.  
 ХОЁР. ХЯНАЛТ-ШИНЖИЛГЭЭ, ҮНЭЛГЭЭНИЙ АРГА ЗҮЙ
Аймгийн Орон нутгийн хөгжлийн сангийн 2018 оны үйл ажиллагаанд хяналт-шинжилгээ, үнэлгээг Сангийн сайдын 2018 оны 228 дугаар тушаалаар батлагдсан “Орон нутгийн хөгжлийн сангийн үйл ажиллагааны журам”, Засгийн  газрын 2017  оны 89 дүгээр тогтоолоор  батлагдсан “Бодлогын  баримт бичгийн хэрэгжилт, захиргааны  байгууллагын үйл ажиллагаанд хяналт-шинжилгээ, үнэлгээ  хийх нийтлэг журам”-ын дагуу  хийв.
ГУРАВ. ХАМРАХ ХҮРЭЭ, ХУГАЦАА
Аймгийн ОНХС-ийн 2018 оны үйл ажиллагааны хөрөнгө оруулалт, хөтөлбөр, төсөл, арга хэмжээний төлөвлөлт, тендерийн сонгон шалгаруулалт, санхүүжилт, гүйцэтгэл, тайлагналт, бүртгэлийн үйл ажиллагаанд 2019 оны 05 дугаар сарын 06-ны өдрөөс 2019 оны 05 дугаар сарын сарын 31-ны хооронд хяналт-шинжилгээ, үнэлгээг хийж гүйцэтгэлээ.
ДӨРӨВ. ХЯНАЛТ-ШИНЖИЛГЭЭ, ҮНЭЛГЭЭНИЙ  ҮР  ДҮН
1. ОНХС-ийн төлөвлөлт.
Аймгийн ОНХС-ийн хөрөнгөөр 2018 онд нийт 1698,9 сая төгрөгийн 6 төсөл, арга хэмжээг хэрэгжүүлэхээр төлөвлөсөн байна. Хэрэгжүүлэх төсөл, арга хэмжээний жагсаалт, тухайн жилд санхүүжүүлэх төсвийг аймгийн ИТХ-ийн 2017 оны 06/02 дугаар тогтоолоор  баталсан байна. Төсөл, арга хэмжээний жагсаалтыг хүснэгтээр харуулав.                                                                                       
/сая.төг/
	№
	Төсөл, арга хэмжээний нэр 
	Эхлэх дуусах хугацаа
	Төсөвт өртөг
	2018 онд санхүүжих дүн

	1
	“Мандах наран-I” орон сууцны хорооллын дулаан, цэвэр, бохир усны шугам, дэд станцын барих. /Сайншанд сум 2-р баг/ 
	
2017-2018
	
728,7
	
478,7


	2
	“Мандах наран-II” орон сууцны хорооллын дулаан, цэвэр, бохир усны шугам, цахилгааны шугам, цахилгааны дэд станц, автозогсоол барих. /Сайншанд сум 3-р баг/
	


2018-2019
	


1334,1
	


450,2


	3
	Халуун усны барилга барих. Сайншанд сумын 3,6-р багууд 
	
2018-2018
	
160,0

	
160,0


	4
	Дотуур байрны барилга, 60 ортой. Мандах сум 
	2018-2018
	820,0
	400,0


	5
	“Ургах наран” орон сууцны хорооллын дэд бүтцийн ажил. Дулаан, цэвэр, бохир ус, цахилгааны шугам, цахилгааны дэд станц, автозогсоол. ЗамынҮүд сум.
	


2018-2019
	


677,8
	


200,0


	6
	Аймгийн баяр наадмын зардал
	2018-2018
	10,0
	10,0

	
	Нийт
	
	
	1698,9



	Төлөвлөсөн төсөл, арга хэмжээнүүд нь бодлогын баримт бичиг болох “Хөгжлийн төлөө хамтдаа” аймгийн Засаг даргын үйл ажиллагааны хөтөлбөр, “Аймгийн эдийн засаг, нийгмийг 2018 онд хөгжүүлэх үндсэн чиглэл”-тэй уялдсан байна. 
Энэ нь Сангийн сайдын 2018 оны 228 дугаар тушаалаар батлагдсан “Орон нутгийн хөгжлийн сангийн үйл ажиллагааны журам”-ын 3.1.1 дэх заалтыг хангасан байна. 	
Аймгийн ОНХС-ийн хөрөнгөөр хэрэгжүүлэх төсөл арга хэмжээг төлөвлөхдөө иргэдээс санал авч урьдчилсан жагсаалт боловсруулж, иргэдээр хэлэлцүүлэн эрэмбэлсэн байна.
	ОНХС-ийн хөрөнгөөр хэрэгжүүлэхээр эрэмбэлэгдсэн ажлууд нь тус бүр батлагдсан зураг төсөвтэй хэрэгжсэн байна. 
	Төсвийн тухай хуулийн 29.4 дэх заалтад “Хөрөнгө оруулалтын төсөвт техник, эдийн засгийн үндэслэл хийгдсэн, зураг төсөв батлуулсан, хуульд заасан бусад зөвшөөрөл олгогдсон төсөл, арга хэмжээг тусгана” гэснийг хангасан байна. 


2. Тендерийн сонгон шалгаруулалт.
Аймгийн Орон нутгийн өмчийн газраас төсөл, арга хэмжээний тендерийн  сонгон шалгаруулалтыг нээлттэй тендер шалгаруулалтын аргаар, цахим хэлбэрээр зарлан зохион байгуулж шалгаруулсан байна. 
Сайншанд сумын 3,6-р багуудад халуун усны барилга барих ажлын тендерт “Миний Сайншанд” ХХК, “Толь дэнлүү” ХХК, “Сагсай өргөө” ХХК оролцсон байна. Үүнээс тендерийн нарийвчилсан үнэлгээгээр 2 компани тендерт ирүүлсэн материалдаа төсөвт ажлын тоо хэмжээг дутуу ирүүлж, шаардлага хангаагүй хасагдаж, тендерийн материал ТБОНӨХБАҮХА тухай хуулийн дагуу бүрэн ирүүлсэн “Миний Сайншанд” ХХК гүйцэтгэгчээр шалгарсан байна. 
Мандах сумын сургуулийн 60 ортой дотуур байр барих ажлын тендер шалгаруулалт зарлахад шаардлага хангасан материал ирээгүйгээс тендер шалгаруулалтыг хүчингүй болгож тендер шалгаруулалтыг дахин зарласан байна. 
Дахин зарласан тендер шалгаруулалтад “Саран инж девелопмент” ХХК, “Энержипарагон” ХХК, “Сан” ХХК, “Өгөөмөрөн шанд” ХХК нар материал ирүүлсэн байна. Тендерт ирүүлсэн материалууд хүчин төгөлдөр тул бүх оролцогчийн тендерийн материалд нарийвчилсан үнэлгээ хийжээ. Нарийвчилсан үнэлгээгээр “Энержипарагон” ХХК-ийн санхүүгийн чадавхи тендерийн баримт бичгийн тоо хэмжээнд хүрээгүй, “Саран инж девелопмент” ХХК, “Сан девилопмент” ХХК-ууд төсвийн тооцоололд ажлын тоо хэмжээ дутуу ирүүлсэн тул гүйцэтгэгчээр шалгарах шаардлага хангаагүй. Гүйцэтгэгчээр “Өгөөмөрөн шанд” ХХК шалгарсан байна. 
Сайншанд сумын 3-р багт баригдаж байгаа “Мандах наран-2” хорооллын дэд бүтцийн ажлыг 2 багц болгон тендер зарласан. Цэвэр ус, бохир ус, дулаан хангамжийн ажлын 1-р багц, цахилгаан хангамж, гадна автозогсоолын ажлын 2-р багцын тендерүүд зарлагдсан. 
Тендер шалгаруулалтын 1-р багцад тендерийн нарийвчилсан үнэлгээгээр “Чандмань илч” ОНӨХХК шалгарсан. Тендерийн 2-р багцад ирсэн “Энержипарагон” ХХК, “Уртын уул” ХХК-ийн түншлэл, “Цогт эрчим” ХХК нар материал ирүүлсэн нь бүгд шаардлага хангасан, бага үнийн саналаар “Энержипарагон” ХХК, “Уртын уул” ХХК-ийн түншлэл гүйцэтгэгчээр шалгарчээ.
Тендерийн сонгон шалгаруулалтын үйл ажиллагааны баримтыг хянаж үзээд дүгнэхэд төсөл, арга хэмжээнүүдийн гүйцэтгэгчийг шалгаруулахдаа “Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай” хуулийн дагуу тендер сонгон шалгаруулалтыг зохион байгуулсан байна гэж үзлээ. 
3. Төсөл арга хэмжээний санхүүжилт, гүйцэтгэл
Төсвийн тухай хуулийн 60.3.3 дах заалтыг баримтлан Үндэсний их баяр наадмын зардлыг ОНХС-ийн хөрөнгөөр санхүүжүүлэхээр аймгийн ИТХ-аар батлуулан, төсвийн хэмжээнд аймгийн Засаг даргын 2018 оны А/597 дугаар захирамжаар хэрэгжүүлэх ажлын жагсаалтыг гаргаж хуулийн дагуу санхүүжүүлсэн байна. 
Ажлын тендерт шалгарсан гүйцэтгэгчидтэй гэрээ байгуулан Сайншанд сумын 3,6-р багийн халуун усны барилгын ажилд 47.2 сая төгрөг, Мандах сумын сургуулийн дотуур байрны барилгын ажилд 100.0 сая төгрөг, Сайншанд сумын 3-р багийн “Мандах наран-2” хорооллын дэд бүтцийн ажилд 150.0 сая төгрөгийн урьдчилгаа санхүүжилт олгож ажлыг эхлүүлсэн нь төсөвт өртгийн 11.2-30.0 хувийг эзэлж байна. 
Захиалагчийн хяналтыг аймгийн Засаг даргын Тамгын газар, Газрын харилцаа, барилга хот байгуулалтын газартай гэрээ хийж гүйцэтгүүлж, зохиогчийн хяналтыг барилгын зураг төсөв гүйцэтгэсэн компаниуд цаг тухай бүрт барилгын талбай дээр гүйцэтгэсэн байна.
Аймгийн ЗДТГ-ын Санхүү төрийн сангийн хэлтэс төсөл, арга хэмжээний үе шатны санхүүжилтийг ажлын гүйцэтгэлийг захиалагчийн хяналтаар баталгаажсан тухай бүр олгож ажилласан байна.
Төсөл, арга хэмжээний санхүүжилт, гүйцэтгэлийн үйл ажиллагаанд холбогдох хуулийг хэрэгжүүлэн ажилласан байгаа ч ОНХС-ийн үйл ажиллагаанд тавих хяналт болох Сангийн сайдын 2018 оны 228 дугаар тушаалаар батлагдсан “Орон нутгийн хөгжлийн сангийн үйл ажиллагааны журам”-ын 9.3 дах заалтыг хэрэгжүүлээгүй байна.  
4. ОНХС-ийн гүйцэтгэлийн тайлагналт
ОНХС-ын хөрөнгөөр санхүүжигдсэн төсөл, арга хэмжээний санхүүжилтыг  Сангийн яамны цахим бүртгэлд тухай бүр оруулж, шилэн дансанд нээлттэй байршуулж тайлагнах ажлыг Санхүү төрийн сангийн хэлтэс цаг хугацаанд нь үнэн зөв хийсэн байна.
Аймгийн төсвийн гүйцэтгэлийн 2018 оны тайланд ОНХС тусгагдсан байна. Дорноговь аймаг дах Төрийн аудитын газар аймгийн төсвийн гүйцэтгэлийн 2018 оны тайланд санхүүгийн хяналт хийж баталгаажуулсан байна. 
5. Нягтлан бодох бүртгэлд тусгасан байдал. 
Сайншанд сумын 3,6-р багийн халуун усны барилгыг “Чандмань Илч” ОНӨХХК-ийн балансад, Мандах сумын сургуулийн дотуур байрны барилгыг Мандах сумын сургуулийн балансад, Сайншанд сумын 3-р багийн “Мандах наран-2” орон сууцны хорооллын дулаан, цэвэр ус, бохир усны шугам, дэд станцыг “Чандмань Илч” ОНӨХХК-ийн балансад тус тус бүртгэсэн байна. 
Тендер сонгон шалгаруулалт хийж, гүйцэтгэгчтэй гэрээ хийх эрх олгох тухай Аймгийн Засаг даргын захирамжид тухайн төсөл, арга хэмжээгээр бий болсон үндсэн хөрөнгийг ашиглагч байгууллагын балансад бүртгэхийг даалгасан байна. 

